
H ossein het jare gelede twee 
geskenke ontvang wat hom baie 
bevrees gemaak het.

Een middag, terwyl hy en sy vriende in 
‘n park gesit en gesels het oor flieks, het 
‘n vreemdeling na hulle aangestap en vir 
hom ‘n boek en tydskrif gegee.

“Hy het gehoor hoe ons ‘n fliek 
bespreek het,” het Hossein, nou 22, gesê. 
“Hy het my gevra om na ‘n resensie van 
daardie fliek te kyk wat in die tydskrif 
gedruk was.”

Toe Hossein vir die man vra hoeveel 
die tydskrif kos, het hy gesê dit was gratis. 
“Hierdie is geskenke van God,” het die 
man met ‘n glimlag gesê.

Toe Hossein by die huis kom, het hy die 
tydskrif begin lees. Nadat hy die resensie 
van ‘n buitelandse fliek wat hy gekyk het, 
gelees het, het hy aanhou lees en ontdek 
dat dit ‘n Christelike tydskrif was. Toe 
besef hy dat die boek wat hy ontvang het 
‘n Bybel was – ‘n boek wat in sy Iraniese 
tuisland onwettig is om te besit, te druk, 
in te voer of te versprei.

Skielik is hy deur vrees oorval.
“Ek was só bang, want my familie was 

toegewyde Moslems,” het Hossein gesê. 

“Daar het baie dinge deur my kop gegaan 
daardie nag en ek wens ek het nooit 
daardie boeke ontvang nie.”

Hy het die volgende dag van die Bybel 
en die tydskrif ontslae geraak, maar ‘n 
paar aande later het hy ‘n buitengewone 
droom gehad oor kinders wat boeke 
eet. Elke boek het presies gelyk soos die 
Bybel wat Hossein ontvang het.

Die droom het vir dae lank by Hossein 
gespook, tot hy uiteindelik na die park 
terug gegaan en gehoop het om die man 
wat vir hom die Bybel en tydskrif gegee 
het, te vind. Hy het die man egter nooit 
weer gesien nie.

Hossein was egter geskok toe sy broer, 
Mahmoud, etlike dae later met sy eie 
Bybel by die huis aankom.

Vrees God
Mahmoud het twee maal per week 
saam met ‘n student, genaamd Ehsan, 
gestudeer nadat hy begin agter raak het 
met sy kollegeklasse. Terwyl Mahmoud 
een aand gereed maak om Ehsan se huis 
te verlaat na hulle studies, het hy gesien 
hoe sy vriend se familie rondom Ehsan se 
ouma se sterfbed staan, hulle hande op 

haar plaas en vir haar bid vir genesing in 
Jesus se naam.

“Ek het hulle nie verstaan nie,” het 
Mahmoud gesê, “maar hulle stemme 
en woorde was kragtig. Ehsan het my 
vriendelik uitgelei terwyl ek vir hulle 
gekyk het.”

Toe Mahmoud vir die volgende sessie 
by Ehsan se huis opdaag, het Ehsan se 
ouma die deur oopgemaak en hom vrolik 
ingenooi. Mahmoud het later vir Ehsan 
gevra of sy familie se gebede gelei het tot 
sy ouma se genesing.

“Ja, dank God,” het Ehsan geantwoord. 
“Dit is danksy God se krag en Sy gesag.” 
Ehsan het toe vir Mahmoud van Jesus 
vertel en vir hom ‘n Bybel gegee toe hy 
belangstelling getoon het om meer te 
leer.

Mahmoud se ouers was woedend toe 
hulle sy Bybel ontdek. Nadat hulle geëis 
het om te weet waar hy dit gekry het, 
het Mahmoud se pa, Khodayar, die Bybel 
gegryp en in die verste hoek van die erf 
gegooi. Hy het Allah se onmiddellike 
toorn verwag omdat die boek in sy huis 
was.

Gebede Verhoor
Nadat Mahmoud gesien het hoe kwaad 
sy pa hieroor was, wou hy niks meer met 
die Bybel te doen hê nie. Hy het egter 
in die middel van die nag opgestaan 
om iets te drink en ‘n klein ligstraal uit 
Hossein se kamer opgemerk. Toe hy 
inkyk, het hy sy broer gesien waar hy in 
die hoek van sy anders donker kamer sit 
en lees.

Terwyl  Mahmoud nader aan Hossein 
loop, het hy gesien hoe hy die bladsy 
van ‘n boek met sy hande plat maak. Toe 
besef hy dat sy broer besig was om die 
Bybel te lees wat hulle pa uit die huis uit 
gegooi het.

Verskrik deur Mahmoud se skaduwee 
wat oor hom staan, het Hossein die Bybel 
onder ‘n mat ingestoot.

“Weet jy wat sal gebeur as Pa jou met 
hierdie Bybel vind?” het Mahmoud vir 
hom gevra. “Wil jy hê ek moet in die 
moeilikheid kom?”

“Ek wil jou vriend, Ehsan, sien,” het 
Hossein geantwoord en aangedring dat 
hy die Bybel gaan hou. Mahmoud was 
egter ontsteld oor sy broer se uitdagende 
houding 2wwen het Hossein geïgnoreer 
en weggestap. Mettertyd, nadat hy 
voortdurend die Bybel in die geheim 
gelees het, het Hossein sy geloof in Jesus 
Christus geplaas.

Maande later, toe die seuns se ma 
weens haar diabetes nie in staat was 
om ‘n noodsaaklike hartoperasie te 
ondergaan nie, het Mahmoud hulpeloos 
gevoel toe hy sien hoe sy kreun van pyn. 
Terwyl hy bekommerd was oor hoe die 
familie vir sy ma se behandelings gaan 
betaal, het hy onthou dat Ehsan se ouma 
deur middel van gebed genees is. 

Met Hossein se hulp, het Mahmoud 
hulle ma na Ehsan se huis geneem, 
waar hulle hartlik verwelkom is. Ehsan 

se familie het rondom hulle ma gaan 
staan en vir haar in Jesus se naam gebid. 
Hossein het as nuwe Gelowige by hulle 
aangesluit in gebed.

My ma was aanvanklik verward,” 
onthou Mahmoud. “Maar daarna het sy 
gesê dat die gebede haar so verlig en 
gelukkig laat voel.”

Toe die drie tuiskom, het Khodayar 
die seuns uitgeskel omdat hulle hul ma 
na die Christene geneem het. “Dit sou 
beter wees vir julle ma om te sterf as die 
skande wat julle oor ons familie bring!” 
het hy geskree. Hulle suster het ook op 
hulle geskree en Mahmoud daarvan 
beskuldig dat hy die oorsaak is van hulle 
familie se probleme.

Ehsan het daardie week in kontak 
gebly met Mahmoud en hom 
aangemoedig om sy Bybel te lees. Die 
twee het uiteindelik in die park in hulle 
woonbuurt ontmoet en Mahmoud het, 
soos sy broer, tot geloof in Christus 
gekom. Mahmoud het van toe af daagliks 
vir sy ma en die res van die familie gebid 
en binne weke was sy ma vry van enige 
pyn.

Toe hulle suster hulle ma ‘n wyle later 
na ‘n doktersafspraak neem, het hulle 
uitgevind dat sy ten volle genees het.

Deurbraak
Daardie aand, toe Khodayar by die huis 
kom van die werk af, het Mahmoud 
opgemerk dat sy pa ontsteld is. Terwyl hy 
na sy pa toe stap om te sien wat fout is, 
het hy ‘n Bybel in sy pa se hande gesien. 
Khodayar het verduidelik dat die Bybel in 
geskenkpapier toegedraai was en in hulle 
posbus geplaas is. 

Hossein het hulle gesprek gehoor, 
nader gestap en sy vader se hand 
geneem. “Pa, asseblief, dit is die tweede 
keer wat jy ‘n Bybel in jou hande hou,” het 
hy gesê. “Miskien wil God met jou praat. 
Voordat jy dit opfrommel en weggooi, 
lees dit asseblief.”

Hossein en Mahmoud het hulle asem 
opgehou in afwagting op hulle pa se 
woedeuitbarsting. Toe, na ‘n kort stilte, 
het Hossein vir Khodayar herinner van 
sy oudste seun, Mohammad, wat in die 
1980’s in die Iran-Irak-Oorlog gesterf het.

“Onthou jy toe jy daardie briewe vir my 
broer geskryf het om hom sterkte toe te 
wens?” het Hossein sy pa gevra.

“My seun het dit nooit gelees nie,” het 
Khodayar geantwoord en gehuil terwyl hy 
terugdink aan die briewe wat Mohammad 
nooit voor sy dood bereik het nie. “Hy het 
nooit my stem gehoor nie.”

Baie Moslems in Iran wend hulle tot 
Christus deur die moedige pogings van 
Christene wat die risiko neem om Bybels in 
openbare plekke soos parke en op strate, te 
versprei. 

“Weet jy wat sal gebeur as Pa jou met hierdie Bybel 
vind? Wil jy hê ek moet in die moeilikheid kom?”



Hossein het sy pa omhels. “Maar nou 
het jy die geleentheid om God se brief 
aan jou te lees en Sy stem te hoor,” het hy 
gesê.

Ondanks ‘n geweldige vrees vir straf 
van Allah, het Khodayar ingestem om die 
Bybel te lees – ten minste ‘n klein gedeelte 
daarvan. Hy het egter vir homself gesê dat 
hy net vinnig sal kyk omdat hy steeds die 
Koran as sy heilige boek beskou.

‘n Openbaring
Een van die eerste dinge wat Khodayar 
oor Jesus gelees het was hoe Hy die 
blinde man weer laat sien het. Maar hy 
het gesukkel om te glo dat Jesus, indien 
hy werklik God is soos Christene beweer, 
beide almagtig en liefdevol kon wees. 
Khodayar het Allah nog altyd as outoritêr 
beskou en hom selfs blameer vir die dood 
van sy oudste seun. 

Toe Khodayar uiteindelik Johannes 10 
lees, waar Jesus Homself as “die goeie 
herder” beskryf, wie se skape “hom 
volg, omdat hulle sy stem ken,” herinner 
dit hom aan sy eie kinderdae toe hy ‘n 
nomadiese skaapwagter was.

Hy onthou hoe diep hy vir die skape 
in sy trop omgegee het en hoe hy in 
hulle hok geslaap het toe hulle siek of 
beseer was. Hy onthou hoe die skape 

in sy sorg hom oral gevolg het waar hy 
gegaan het en selfs hulle weg na hom 
kon vind wanneer hulle verlore was onder 
honderde ander skape.

Om aan Jesus Christus as sy 
“goeie herder” te dink, het Khodayar 
gehelp om te verstaan dat Jesus hom 
onvoorwaardelik lief het, selfs meer as wat 
hy sy eie skape lief gehad het. Hy het God 
op daardie oomblik in ‘n nuwe lig beskou. 
“Al my vrese is daardie nag vervang met 
vertroue,” het Khodayar gesê. “Ek was 
seker dat hierdie God se woorde was – ‘n 
brief van ‘n pa aan sy seun, ‘n brief aan 
die verlore skaap wat ‘n veilige huis soek. 
Daardie nag het God vrede in my hart 
gebring en ek het met Hom begin praat.”

Khodayar het gevoel dat God hom 
gerusstel dat Hy nie sy seun, Mohammad, 
geneem het nie, maar Sy enigste 
seun gegee het om ‘n verhouding 
met Khodayar en sy familie te kan hê. 
“Sedertdien het die hartseer van my 
seun wat ek verloor het verander in 
‘n aangename gevoel om hom met 
oorvloedige liefde te mis,” het Khodayar 
gesê. “As daar een God is, is dit wie Hy is 
en ek glo in Hom.”

Onthulling van Geheime
Een oggend terwyl Hossein en Mahmoud 

ontbyt in die kombuis geniet, het hulle pa 
ingestap en sy Bybel op die tafel geplaas. 
“Dit is God se Woord,” het Khodayar gesê. 
Toe, nadat hy sy seuns vertel het dat hy sy 
geloof in Christus geplaas het, het hy hulle 
aangemoedig om self die boek sorgvuldig 
deur te lees. 

Met die gevoel van ‘n nuwe veiligheid 
teenoor sy pa, het Hossein openlik oor die 
Bybel en sy eie liefde vir Christus begin 
praat.

“Ek was so verras deur Hossein se 
kennis,” het Khodayar gesê, “en ek het 
uitgevind dat hy vir ‘n geruime tyd reeds 
huiskerke bywoon. Daarna het Mahmoud 
erken dat hy ook Christus aangeneem het. 
Daardie dag het ek besef dat God lank 
gelede reeds in ons huis ingekom het, 
maar dat ek nie Sy stem kon hoor nie. Nou 
kan ek.”

Dae later het die seuns se suster 
Mahmoud genader en gevra hoe sy God 
kan leer ken wat hulle ma genees het en 
vir hulle pa vrede gegee het. Een vir een 
het elke familielid tot Christus bekeer – 
alles deur ‘n  geskenk van God se Woord.

“Ons het werklik die krag van God 
aanskou,” het Mahmoud gesê, “dat elke 
knie voor Hom sal buig en elke tong sal 
bely dat Hy die ware God is.” 

Ten spyte van voortdurende risiko van 
arrestasie en tronkstraf weens die besit 
van ‘n Bybel of selfs om oor Christus 
te praat, verkondig Irannese Christene 
God se woord met vrymoedigheid en 
kreatiwiteit. Jy kan meer leer oor die 
huidige nood vir Bybels in Iran en 
geïnspireer word deur die getuienisse 
van diegene wat sulke nodige risiko’s 
neem deur na die VOMRadio-episode 

“Iran: Church Needs More Bibles” te luister.
     Om die volledige episode te luister, 
insluitend inligting van ‘n Christenwerker 
wat toesig hou oor Bybelverspreiding in 
Iran, besoek VOMRadio.net/Omid. 

“Al my vrese is daardie nag vervang met vertroue. Ek was seker dat 
hierdie God se woorde was – ‘n brief van ‘n pa aan sy seun.”

E un-Ji was ‘n noodgedwonge 
smokkelaar.

Noord-Korea het in die middel-
1990’s ‘n reeks katastrofiese vloede 
trotseer wat oeste en landbougrond 
uitgewis het. 

Gevolge van die natuurramp 
is vererger deur die totalitêre 
regeringstelsel se nakoming van ‘n 
filosofie van selfonderhouding, wat 
invoer, buitelandse beleggings en 
internasionale noodlenings beperk, en 
gevolglik tot hongersnood vir honderde 
duisende Noord-Koreane gelei het.

Gedurende die “Mars van Lyding”, soos 
hierdie jare van hongersnood genoem 
word, het die gemiddelde Noord-
Koreaan, spesifiek diegene wat nie in 
die weermag of deel van die Workers’ 
Party gekeurdes is nie, ‘n keuse gehad: 
Bly ‘n wetsgehoorsame burger en sterf 
wagtende op rantsoene, of raak betrokke 
by smokkelary en ander onwettige 
aktiwiteite, en hoop om te oorleef. Eun-Ji, 
wat desperaat was om te oorleef en haar 
familie te onderhou, het die tweede opsie 
gekies. Sy het ‘n smokkelaar geword.

Smokkelary het egter ‘n groot risiko 
ingehou. Alhoewel grenspolisie en 

doeane beamptes aan beide kante van 
die Noord-Korea-China-grens soms 
omgekoop kon word om anderpad 
te kyk, was dit nie ‘n sekerheid nie en 
strawwe kon wissel van swaar boetes 
tot gevangenskap in ‘n strafkamp. 
Daarbenewens kon die oorsteek van ‘n 
rivier, terrein en weer verraderlik wees, so 
ook die gewetenlose verskaffers aan die 
een kant en potensiële informante in elke 
woonbuurt aan die ander kant.

Met geen alternatief, het Eun-Ji die 
gevare aanvaar en begin om die grens na 
China oor te steek, waar sy familie gehad 
het wat haar sou help. Gedurende haar 
tyd daar, het sy met sommige Koreaanse 
Christene kennis gemaak wat haar na 
‘n Sondag-erediens genooi het. Eun-Ji 
het aanvanklik die onpatriotiese wyse 
waarop die diens gehou is, verafsku; 
sy is haar lewe lank geleer dat Noord-
Korea se stigter, Kim il Sung, en sy familie 
die enigste fokus van aanbidding en 
lofprysing moet wees. Steeds het sy 
gebly.

Die kerk het vir Eun-Ji en andere soos 
sy rys gegee om met hulle families in 
Noord-Korea te deel, dus het sy elke keer 
teruggekeer na die kerk wanneer sy na 

China gegaan het om meer goedere te 
verkry om uit te smokkel. Geleidelik het 
sy meer oor Christenskap geleer en ‘n 
dieper belangstelling getoon. Mettertyd 
het sy dissipelskapopleiding ontvang en 
geleer hoe om ander as dissipels op te lei 
sodat sy die Evangelie kon verkondig aan 
haar vriende en familie by die huis.

Sy moes egter gou ‘n ander besluit 
neem: Sal sy die uiterste risiko aanvaar 
om Bybels in Noord-Korea in te smokkel? 
Bybels is die gevaarlikste smokkelware in 
Noord-Korea. Indien jy betrap word met 
Bybels wat jy in die land insmokkel, sal dit 
heel waarskynlik arrestasie, tronkstraf of 
selfs teregstelling tot gevolg hê. Diegene 
wat skuldig bevind word aan smokkelary 
of besit van ander kontrabanditems, kan 
dikwels ‘n verminderde vonnis kry of straf 
vermy deur omkoopgeld aan te bied. 
Maar, volgens meeste Noord-Koreane, is 
swaar vonnisse onvermydelik vir bloot 
net die besit van ‘n Bybel.

‘n Ander smokkelaar, Dan-Bi, wat 
Christus leer ken het nadat hy van 
Noord-Korea oorgeloop het, is deur 
mede-smokkelaars gewaarsku oor die 
ernstige gevolge daarvan om met ‘n 
Bybel betrap te word. Hulle het vir haar 

SMOKKELWARESMOKKELWARE
Die gevaarlikste 

Gedryf tot ‘n lewe van smokkelary, kom Noord-Koreane God se 
Woord teë met vrees, gevolg deur vreugde.

vertel dat een man wat die grens met ‘n 
Bybel oorgesteek het, nie eers ‘n kans 
gekry het om sy gevangenemers om te 
koop nie. Hy is summier tot tronkstraf in 
‘n konsentrasiekamp, genaamd Kwanliso, 
gevonnis, waar toestande so erg is dat 
ongeveer 40% van die inwoners aan 
hongersnood sterf.

Propaganda teen godsdiens en die 
Bybel is so deurdringend in Noord-Korea 
dat selfs om melding te maak van die 
Bybel, uiterste vrees kan ontlok. “Toe 
ek die eerste keer hierdie ding wat die 
Bybel genoem word, ontvang het, was ek 
vreesbevange en was uiters ongemaklik,” 
het ‘n Noord-Koreaanse Christen gesê 
wat God se Woord op ‘n besigheidsreis 
in die buiteland ontvang het. “Ek het 
gedog ek is finaal deur die hand van die 
bose gegryp. Ek het dit selfs oorweeg om 
hierdie persoon wat dit vir my gegee het 
aan die owerhede te rapporteer.”

Eun-Ji het uiteindelik besluit om die 
risiko te aanvaar en Bybels in te smokkel 
na Noord-Korea. Wanneer sy vir elke reis 
voorberei het, het sy haar pak met rys 
gevul en een Bybel in die middel daarvan 
versteek. Na elke suksesvolle oorsteek, 
het sy die nuwe Bybel by die groeiende 
stapel in haar huis gevoeg. Wetende dat 
indien sy met die Bybels betrap word, sy 

tronkstraf of teregstelling kan trotseer, 
het sy begin bekommerd raak oor wat 
om met die Bybels te doen. Vir haar eie 
veiligheid en die van die Bybels, het sy 
besluit om hulle in viniel toe te draai en in 
haar erf te begrawe.

Eun-Ji het geweet dat sy dalk nie in 
staat sou wees om haar kosbare, maar 
gevaarlike, smokkelware vir ‘n lang 
tyd te deel nie, maar sy het stadig en 
versigtig vir familielede wie sy ken, en 
wat by haar kos kom haal het, begin 
vertel wat sy oor Jesus Christus geleer 
het. Selfs die verspreiding van kos moes 
met versigtigheid gedoen word omdat 
Noord-Koreane beloon word wanneer 
hulle bure rapporteer wat die wet 
oortree. Dus het Eun-Ji geduldig, met 
die versteekte Bybels slegs treë weg, 
gewag om God se Woord vir iemand te 
gee wat ‘n volgehoue belangstelling toon 
om verlossing deur geloof in Christus te 
verkry. 

Eun-Ji en haar familie het uiteindelik 
na Suid-Korea oorgeloop. Sy dink dat 

die Bybels dalk steeds in die erf van haar 
vorige huis begrawe is en wag om ontdek 
te word deur ‘n ander Noord-Koreaan wat 
honger is vir die genade en hoop van die 
Evangelie.

Alhoewel sy nie in staat was om die 
Bybels te versprei voor sy uit haar land 
gevlug het nie, het Eun-Ji en baie ander 
Noord-Koreane die lewegewende 
belangrikheid van God se Woord 
ontdek vir diegene wat honger is vir die 
waarheid. Die Noord-Koreaanse Gelowige 
wat aanvanklik vreesbevange was oor die 
Bybel wat hy ontvang het, is ‘n getuienis 
van die transformerende krag hiervan. “Ek 
is nie meer daaroor bekommerd nie,” het 
hy gesê. “As ek hier doodgaan weens my 
geloof, gaan ek nie dan na die plek wat 
hemel genoem word nie? My doel is dat 
ek wil hê my geliefde familie en vriende 
moet hemel toe gaan, nie hel toe nie, en 
ek dit daarom aan die mense rondom my 
verkondig. Ek dank God dat hy my laat 
word het wie ek nou is.”

“As ek hier doodgaan weens my geloof, gaan ek nie 
dan na die plek wat hemel genoem word nie?”

Noord-Koreane lewe onder ‘n 
kommunisties-geïnspireerde 
diktatorskap wat op Juche gestig is, ‘n 
Noord-Koreaanse godsdiensideologie 
wat aanbidding en onderdanigheid aan 
die Kim-familie, vereis. 

UIT DIE VELD

UGANDA: Nuwe Christene Ontvang 
Beroepsopleiding

Duisende Christenbekeerlinge uit Islam in Uganda is deur hulle 
gemeenskappe vermy en is nie in staat om in hul vorige poste 
te werk nie. Frontlinie-Werkers voorsien werksopleiding om 
hierdie nuwe Christene te ondersteun.

Meer as 200 Gelowiges het onlangs deur middel van 
beroepsopleiding-programme in naaldwerk, kook, haarkappery 
en metaalwerk, gegradueer. Na voltooiing van die opleiding 
het elke gegradueerde ‘n diploma gekry, en toerusting wat 
benodig word is voorsien om sy of haar eie besigheid te begin. 
Voorrade wat vir die verskeie programme geskenk is, sluit 
naaldwerkmasjiene, potte en ketels, haarkapperybenodighede 
en sweisgereedskap in.

Een gegradueerde het die druk wat hy as nuwe volgeling 
van Christus trotseer het, beskryf en gesê: “Sedert ek tot 
die Christendom bekeer het, het Moslems my gespot en my 
verkleineer omdat ek my familie en die voordele daarvan 
versaak het.”

Nadat hy sy gradeplegtigheidsertifikaat vir opleiding in sweis 
en metaalvervaardiging ontvang het, het hy gesê: “Ek het sopas 
vandag ‘n groot stap in my lewe bereik. Ek sal elke poging 
aanwend om ‘n beter lewe te lei met hierdie vaardigheid en 
vreugde aan my God bring. Ek belowe om ten minste drie ander 
voormalige Moslems op te lei. Baie dankie vir ons opleiding.”

‘n Ander gegradueerde in kleremakery, het gesê: “Die lewe 
was moeilik en die kerk kan nie in al ons behoeftes voorsien nie, 
want daar is baie eise van baie mense. Julle het grootliks in ons 
almal belê met hierdie vaardighede. Mag die Here julle seën en 
ons help om ‘n seën vir ander te wees.”

TURKYE: Tiener wat Kruishangertjie dra 
word Wreed Geslaan 

Toe Hakim, 16, en sy familie Islam verlaat het en volgelinge 
van Christus geword het, het hulle hewige vervolging in hulle 
tuisland, Irak, trotseer. Hulle het vir hul lewens gevrees en na 
Turkye gevlug waar hulle nou as vlugtelinge woon en met 
relatiewe vryheid saam met ander Christenbekeerlinge uit 
Islam kan aanbid.

Turkye het die wêreld se grootste bevolking van vlugtelinge, 
van wie baie gevlug het van die dekade lange burgeroorlog in 
Sirië. Sommige vlugtelinge, soos Hakim se familie, kom egter 
van buurlande wat vyandiggesind is teenoor hulle geloof. Die 
vervolging stop nie noodwendig vir Christenvlugtelinge in 
Turkye nie.

Terwyl Hakim onlangs in die straat gestap het, is hy deur ‘n 
groep mans gekonfronteer wat ‘n kruishangertjie om sy nek 
opgemerk het. Hulle het hom met die vuiste begin slaan en een 
van sy voortande in sy tandvleis ingeslaan.

Hakim se familie kon nie behandeling vir sy tandheelkundige 
probleme bekostig nie. Toe ‘n Frontlinie-Werker hoor wat 
met Hakim gebeur het, het SVM die fondse vir ‘n permanente 
inplantaat voorsien. Nadat ‘n tandarts die tande herstel het, 
het Hakim se pastor vir die Frontlinie-Werker vertel dat Hakim 
en sy familie baie dankbaar is vir die ondersteuning wat hulle 
ontvang het.

kim and his family are grateful for the support they received.

    Meer as 200 Ugandese Christene het onlangs in 
beroepsopleidingprogramme gegradueer in naaldwerk, kook, 
haarkappery en metaalwerk.

    Alhoewel die Evangelie in die eerste eeu in Turkye versprei is, 
is minder as 1% van Turke, Christene. Meeste Turke beskou Islam 
vandag as deel van hulle nasionale identiteit. 

LAOS: Vervolging weens die Keuse van 
‘n “Vreemde” Godsdiens      
Nadat hulle die Evangelie gehoor het by Christene in hulle 
dorp, het twee Laosiaanse mans, Linh en Keon, ‘n pastor 
gebel om uit te vind hoe om Christene te word. Hoewel hulle 
bang was vir die polisie en geweet het dat bekering groot 
moeilikheid vir hulle kan beteken, het hulle die pastor se 
uitnodiging na ‘n Sondag-erediens aanvaar. Na die diens het 
die pastor die Evangelie verder aan hulle verduidelik en hulle 
het hulle geloof in Christus geplaas. Terwyl hulle saam met 
die pastor gebid het, het polisiebeamptes egter opgedaag en 
gesien wat besig was om te gebeur.

Die pastor is na die polisiestasie geneem waar hy ondervra is, 
getug is weens die lering van ‘n vreemde geloof en gewaarsku 
is om dit stop te sit. Toe, twee dae later, het polisie vir Linh 
oor sy besluit om Christus te volg, gekonfronteer en gedreig 
om hom tronk toe te stuur indien hy nie die Christelike geloof 
verlaat nie. Maar Linh het standvastig gebly en geweier om sy 
geloof in Christus te versaak.

Terwyl meer as 60% van Laosiane hulself as Boeddhiste 
beskou, beoefen die meeste ‘n sinkretistiese weergawe van 
Boeddhisme gemeng met stam-animisme. Dit is veral die 
waarheid onder minderheid-stamgroepe, soos die een waaraan 
Linh en Keon behoort.

Die Christelike geloof word regoor Loas deur beide die 
Boeddhistiese godsdiensoortuigings en die Kommunistiese 
regering as ‘n vreemde bedreiging beskou. Die sentrale 
regering beperk Christelike aktiwiteite en volgelinge van 
Christus word ook deur familielede en dorpsowerhede vervolg 
wat bekommerd is dat Christene die plaaslike geeste sal 
aanstoot gee.

PAKISTAN: Christelike Lektuur as ‘n 
Bedreiging vir Islam Beskou                    

n Evangelisasiespan, gebaseer in Peshawar, Pakistan, het 
uitreikwerk in baie stede van die Khyber Pakhtunkhwa (KPK) 
streek in die somer van 2022 gelei en vir mense van Christus 
vertel en Christelike lektuur versprei. Die KPK-streek, geleë 
in die noordwestelike deel van land en wat ‘n grens met 
Afganistan deel, is die geboorteplek van Al-Kaïda en die tuiste 
van Islamitiese ekstremistegroepe soos die Taliban. 

Toe Islamitiese godsdiensleiers sommige van die Christelike 
lektuur wat tydens die uitreikpogings versprei is, ontdek het, 
is ‘n vergadering met Islamitiese godsdiens-regsgeleerdes, 
genaamd ulama, byeengeroep om teen evangelisasie op 
te tree. Histories het ulamas aansienlike mag uitgevoer om 
Islamitiese wet te interpreteer en presidente te skep vir hoe 
gemeenskappe met waargenome dreigemente teenoor 
Islamitiese geloof en kultuur handel.

As gevolg van Pakistan se anti-lasterwette, verkeer Christene 
onder voortdurende risiko om valslik beskuldig te word van 
lastering teen Islam, die Koran of Mohammed en hulle kry swaar 
strawwe indien hulle skuldig bevind word. Christene is al vir 
jare in die tronk onder hierdie wette en baie is doodgemaak of 
gedwing om met hul vrylating uit die land te vlug. 

Sedert hulle uitreikpogings, het lede van die 
evangelisasiespan dreigoproepe ontvang. Nadat hulle 
uitgevind het dat die polisie op hulle spoor is, het hulle terwille 
van hulle veiligheid na ander gebiede versprei.

   Meer as 60% Laosiane beskou hulleself as Boeddhiste en 
Christene word dikwels deur die Boeddhistiese godsdiens 
samelewing teëgestaan.

   Pakistanse Christene word gereeld gedreig weens hulle 
evangeliese uitreikpogings. 

MEI
14 INDIË Bid vir die groei van Bybelse dissipels wat Christus te midde van vervolging met vreugde sal vertrou.
15 ALGERIË Bid dat jong pastors wat teologiese opleiding ontvang in geloof sal groei.
16 ETIOPIË Bid dat Christene getrou sal bly ten spyte van aanvalle deur godsdiensgroepe wat teen die Evangelie gekant is.
17 MALI Bid vir die krag van Christene in die noorde wat diskriminasie trotseer omdat hulle Christus volg.
18 TURKMENISTAN Bid vir die volharding van pastors en Christene wat geïsoleer is en in die geheim moet ontmoet.
19 ASERBEIDJAN Bid vir die krag van Christus se volgelinge terwyl hulle getrou aan Hom bly.
20 KAMEROEN Bid dat Christene van die noorde in staat sal wees om terug te keer huis toe nadat hulle van gewelddadige 
  konflikte gevlug het.
21 KAZAKHSTAN Bid vir die groei van God se koninkryk in Kazakstan.
22 VIËTNAM Bid vir Christene wat nutsdienste, skoolopleiding of mediese sorg geweier is weens hulle geloof. 
23 FILIPPYNE Loof God vir die kragtige getuienis van Bybelskool gegradueerdes.
23 BROENEI Bid dat Christene kreatiewe maniere sal vind om uit te reik na Soenniet Moslems.
24 MIANMAR Bid dat God die harte van etniese Birmaanse mense sal versag en hulle na Hom toe sal trek.
25 INDONESIË Bid vir Christene in Indonesië wat Kolossense 1:9-12 as ‘n riglyn gebruik.
26 SOEDAN Bid vir ‘n poging om 100,000 Nuwe Testamente na mense te neem wat honger is vir God se Woord.
27 BURKINA FASO Bid vir die gesondheid, welstand en geloof van duisende Christene wat in vlugtelingkampe woon.
28 SIRIË Bid vir produktiewe vennootskappe onder konfessionele leiers wat werk om God se koninkryk te bevorder.
29 CHINA Bid dat Christene onwrikbaar sal staan vir Bybelse waarhede te midde van regeringsdruk.
30 COMORE Bid dat Christene maniere sal vind om byeen te kom vir Bybelstudie, wat tot gevangenskap kan lei.

JUNIE
1 ALGERIË Bid vir nuwe kerkplantings in afgeleë gebiede van die land.
2 MALEDIVE Bid vir evangeliste wat die Evangelie aan Maledivers in die Maledive, Sri Lanka en Indië verkondig.
3 EGIPTE Bid dat God in die nood van nuwe Christene sal voorsien wat van vervolging deur familielede vlug.
4 ISRAEL Bid vir suksesvolle nuwe kerkplantings.
5 KOEWEIT Bid dat baie Koeweiti’s die Evangelie aanlyn sal lees of hoor.
6 FILIPPYNE Bid vir die getuienis van Christene wat onder Moslemekstremiste en Kommunistiese rebelle woon.
7 KATAR Bid dat Katarese Christene kreatiewe maniere sal vind om vir gebed en aanbidding byeen te kom.
8 DJIBOETI Bid dat Bybels almal sal bereik wat ‘n kopie benodig.
9 SAR* Bid vir die menigte Christene wat onuitspreeklike geweld aanskou het of geliefdes verloor het.
10 MAROKKO Bid dat Christene maniere sal vind om in die geheim byeen te kom, sedert geen kerkgeboue toelaatbaar is nie.
11 ERITREA Bid dat die liggaam van Christus in gemeenskap sal tree met Christene wat weens hulle geloof ly.
12 PAKISTAN Bid dat Christene liefde en aanvaarding sal ervaar deur gemeenskap met ander Gelowiges.
13 MEXICO Bid dat Christene wat deur Marxistiese en animistiese groepe vervolg word, getrou aan Christus sal bly.
14 OMAN Bid dat die waarheid van God se Woord die valshede van Islam sal oorwin.
15 LIBANON Bid dat jong leiers opgelei en ontwikkel sal word om kerke in die toekoms te lei.
16 ETIOPIË Bid dat Christene in dissipelskapgroepe sal floreer.
17 BURKINA FASO Bid dat diegene wat gedwing word om van Islamitiese geweld te vlug, in staat sal wees om terug te keer huis toe.

